	Ledda: 

	S'amori esti su sentimentu 

	Ki donnia coru fait gioiri 

	Ma kini de amori e digiunu 

	Perdit una cosa importanti 

	Ka s'amori esti sa basi 

	E deu de issu no mi privi 

	E s'amori ti manifesti 

	sposa ki m'asi eligiu 

	Rima 

	Disigiu de bivi tanti po biri 

	Si c'est crasi unu cambiamentu 

	

	gianni: 

	Su saludu si fazzu aflui 

	Un’azioni doverosa 

	Ca po impegnai is oras 

	Torraus a trebiai 

	Inoi no cesti pressi 

	Ca tantis a sa fini si lompid 

	Nisciunus si fai sa furca 

	E no rovinad su futturu 

	Chi trigaus a arribai 

	rima 

	Siguru ca depid cambiai cosa 

	Bai circa adessi su chi speras tui 

	

	MONNI : 

	

	Unu ringratziamentu sinceru. 

	A Gianni ca at nau Monni puru sigat. 

	in custu diálugu no comunu. 

	de m'invitai no si scarescit. 

	E deu unu grátzia ddi esempri. 

	Issu puru est esibendi-sì. 

	Cun veru donu Celesti. 

	ma no ndi usit superònnia. 

	Ne in custa e ne in átera basi. 

	

	Rima. 

	Dònnia dii obrescit e scurigat. 

	E s'incrasi est sempri unu misteru 

	

	tuveri: 

	gesu cristu moriada in gruxi 

	ca pilatu fu propensu 

	senza de pensai a su sbagliu 

	cun cuddu giuda nendi m'alleu 

	ma s'infami attentu stiada 

	ca sa Divina at nau prega 

	lassa su populu cun s'imperò 

	ca a su fariseu non fiad craru 

	rima 

	caru collega deu pensu 

	chi non ci siada spiragliu de luxi 

	

	Ledda: 

	Ci fudi unu giustu motivu 

	Po andai in terra africana 

	Donnia malariu po curai 

	Ca de amori teniat abondanza 

	De Maria Teresa scritus controllu 

	E oi meritat su renniu celesti 

	Posta tra i Santas benit so 

	E da tengu in su coru miu 

	Rima 

	Sciu ca est speranza vana 

	Però bollu pensai positivu 

	gianni: 

	In gustu argumentu e siguru 

	Tocada a si sbottonai 

	Ca po is piciocus novelus 

	Chi no conoscinti sa campanna 

	Abituaus a is lamentus 

	Aicci nanta cumbenidi 

	Ma poi candu d’arroscidi 

	Po issus e casi sa fini 

	rima 

	Chini tenidi ganna e lottai 

	Conoscidi cambiamentus bellus puru 

	

	MONNI : 

	

	Su veru cantadori dotu. 

	sighit is òrmas de Omeru. 

	Paragonis ndi scámbiat. 

	E in palcu si esprimit siguru. 

	Fait onori a su contra e bò. 

	Ca de menti donosa ddu creu. 

	Ddu creu da menti donosa 

	E in dònnia tratenimentu 

	rilasciat su bonu proi. 

	E a nemus lassat digiunu. 

	

	Rima. 

	Unut cambiamentu deu puru ddu speru. 

	ma innoi sa cosa no cambiat etotu. 

	Tuveri: 

	Candu cantu in poesia 

	A sa cantada di ongu sensu 

	E si poi bengiu sighiu 

	Deis collegas genti conotta 

	Chi no timidi su contra e boo 

	Si du nau in modu palesi 

	Ca de sa linia non bessu fora 

	Po non fai trista figura 

	Rima 

	Mura sesi in sa lotta propensu 

	Ma ancora non biu miglioria 

	

	

	Ledda: 

	A sciai mai andau seu 

	E no sciu po cali motivu 

	Ma no mi disisperu 

	Prima o poi Andu a fonni 

	A sciai certamenti 

	De annus custu atendiasta 

	Ma prima ki siat primavera 

	A fonni mi partu pero 

	Rima 

	No siasta Monni negativu 

	Spera comenti speru deu 

	gianni: 

	Continuant a s’attuai 

	Su mundu de itta esti avoltu 

	Ce sempri s’imperò 

	De sciri su passau 

	Sempri de prusu tronus e lampus 

	Agataus in su caminu 

	E su dannu candu lompidi 

	No risparmiada a nisciunu 

	rima 

	Unu giardinu lassau incoltu 

	Serbid tempus pò fruttuai 

	

	MONNI : 

	

	Santa Maria mama premurosa. 

	Bistit Santus pannus de seda. 

	Vèrgini e de pecau imuna. 

	Sposa de Giusepi gloriosu. 

	E tui devotu dd'arrespetas. 

	deu una preghiera dd'arresi. 

	Ca totu su mundu ddu scidi. 

	Est mama de su Divinu Pipiu. 

	

	Rima. 

	Biu ca sesi ambitziosu meda. 

	Si bidi ca aspetas calencuna cosa. 

	Tuveri: 

	Cara genti megu de si nai 

	Ca sa poesia depidi rinverdi 

	Senza de fai camorra 

	Rispettendi is antigus esemplus 

	Dichiarendi giustu paragoni 

	A sa menti donendi svagu 

	E chini tottu a Polimnia s'invocada 

	Dimosti cantendi sa digna vesti 

	Rima 

	C'est pagu tempus de perdi 

	Tocada a si poni torra a coltivai 

	

	

	Ledda: 

	Perdiu anti tantis sa vidi 

	Cun d'una trista manera 

	Nozentis a prima aurora 

	Is terremotus fendi distruzioni 

	Ita esti pensendi Deus 

	Custu dannu fatzada cessai 

	Issu de cumandu tenit basi 

	Firmit sa distuzioni in massa 

	Rima 

	Lassa stai ambizioni e spera 

	ki crasi podeus ancora sorridi 

	gianni: 

	sempri prus gustu agattu 

	A duettai cun veru cantadori 

	No du conosciu comentie omini 

	Isciu esti omini giustu 

	De issu intendu nai 

	Ca tenid prus de una cartucia 

	Cantendi e nomenau 

	E nosu inoi a tuveri onoraus 

	rima 

	Dongaus fiducia a custu fattori 

	Intenzionau a seminai semini adattu 

	

	MONNI : 

	

	A piciocu mi seu innamorau. 

	E ancora oi dd'arrespetu. 

	dd'apu promitiu de dd'amai. 

	Ca funti is sentidus chi cumandant. 

	cun issa dromu e papu. 

	e si stimaus cun elegantza. 

	Ma dònnia tanti però. 

	Nascit calencuna discussioni. 

	ma de mei est mulleri e sposa. 

	

	Rima. 

	ambitzioni e sperantza andant a bratzetu. 

	cosa chi no apu mai trascurau 

	

	tuveri: 

	in Australia su canguru 

	faidi su brincu chi no est cosuccia 

	cun su scattu avesu a sartai 

	a derettu e no a trottu 

	de du sorigai non m'illudu 

	ca ndi spiccada de sartu longu 

	non ti faid passai ainantis 

	assumancu di aici creu 

	rima 

	deu di ongu tottu sa fiducia 

	anzis d'aggiudu a seminai puru 

	Ledda: 

	De s'argumentu no si bessat 

	Sa gara po ki no sia mali 

	Ma is collegas deu so 

	Ca espriminti in modu esatu 

	Funti de menti indiscussa 

	Onori a s'insoru vesti 

	In custu cantu de sei 

	Dedicanta tanti passioni 

	Rima 

	S'ambizioni esti fatu personali 

	A mei cussa no interessat 

	gianni: 

	S’argumentu sorigu fissu 

	No mi ponisi in avalottu 

	Ca sa menti mia aguatada 

	No mi seu mai cuau 

	Ca in poesia ci gosu 

	Lottu finas a s’estremu 

	Passendi sempri de ananti 

	Mancai no sia a su cumandu 

	rima 

	Candu dd tenemu donau tottu 

	Tanti de nosu cumandada issu 

	

	MONNI : 

	

	Imperaus sa pròpiu moneda. 

	In totu s'Europea basi. 

	arratza de idea chi anti tentu. 

	CA de sa lira s'anti privau. 

	Chi siat òpera de Prodi creu. 

	candu de su guvernu fiat su capu. 

	ma no nd'eus otentu proi. 

	Ca est torrau poburu finas e s'arricu. 

	

	Rima. 

	de piticu apu pensau a crasi. 

	e oi ndi seu cuntentu meda. 

	Tuveri: 

	Asutt'eNadali s'addobada 

	Ca aici est sa tradizioni 

	De felicidadi abundi 

	Dogna coru in cussu divagu 

	Ca su divinu est'una figura 

	Chi su mundu de gioia prenidi 

	Ch'est de una buntadi immensa 

	De candu nascidi a s'ore sa fini 

	Rima 

	Chini tenidi pagu ambizioni 

	Nara o Mura aundi arribada 

	Ledda: 

	S'omini de seriedadi 

	Evitada sempri su mali 

	E ke una persona vera 

	Esti sempri issu atentu 

	A su reu du narat aici 

	No siasta inopportunu 

	Su consillu beni si spendat 

	Ca porit donai prestigiu 

	Rima 

	Disigiu unu cambiamentu generali 

	Ki rendat felici s'intera umanidadi 

	

	gianni: 

	De su consillu tuu mi pregi 

	Mancai nò sia cunvintu 

	Ma in poesia ti lodi 

	De migliorai forza ti dongada 

	Ca ancora ses novellu 

	E deu scisi no seu digiunu 

	Quindi no tengasta pressi 

	De superai a chini t’afrontada 

	rima 

	Su spetada a ogniunu dd tengada strintu 

	Iadessi bellu a dd podi curregi 

	

	MONNI : 

	

	Aiaja imperat su fusu. 

	Po produsi su filòngiu. 

	in is antigus tempus grìgius. 

	Ma nosu no si scaresceus. 

	E sa memòria no si trantzit. 

	ma eus bòfiu su cambiamentu. 

	E seus andaus de mali in peus 

	Cun su progressu trambustu 

	

	In custu momentu ndi teneus abisògiu. 

	Deus acantzit is disìgius tusu. 

	

	

	Tuveri: 

	In s'Italia toccada a eleggi 

	Unu chi is cosas'apariggiada 

	Tanti Renzi pagu cosa scozzada 

	A prepotenza postu in sa sedda 

	De chini a su giustu non dona sensu 

	A su populu ponendi in turmentu 

	Cun su solitu imperò 

	Nosu sigheusu a stai mali 

	De siguru non de ariseu 

	Rima 

	Mondiali cambiamentu ledda disiggiada 

	Deu non pensu si pozzada curreggi 

	

	Ledda: 

	Tra is mentis prus geniosas 

	Ki cumponiada bellas poesias 

	Totus cun profundas rimas 

	Leopardi a parti no lessanta 

	Tra i prus mannus agiunti 

	Ma Recanati is portas di serras 

	A una de is mentis indiscussas 

	I scritus sus si favoressinti 

	Rima 

	Cessinti gherras sparessanta maladias 

	Cussas funti tra is primas cosas 

	gianni: 

	Ta tristu custu momentu 

	Tropu scena dolorosa 

	No acudinti a s’arrimai 

	Ca torranta a essi tremendi 

	E unu disisperu profundu 

	Unu terremottu aresti 

	Chi di pigada su futturu 

	Siguramenti no e giustu 

	rima 

	Custu esti circhendi cosa 

	siguru su mundu a mai tentu 

	

	MONNI : 

	

	Sa bon'ánima de Fideli Lai. 

	Gei dda sonada sa campana. 

	Ma oi c'est Franciscu s'eredi. 

	Chi cantat in dònnia piatza. 

	De su babu sighendi sa strada. 

	Ca poèticus pannus bistit. 

	Onorat su contra e bò. 

	E su ddu ntendi est unu spantu. 

	Dotau de poèticu aflussu. 

	

	Rima. 

	Po cantu esistit s'arratza umana. 

	Cussu no at a sucedi mai. 

	

	

	

	

	Tuveri: 

	Chini indossat adeguada vesti 

	Po cantai in poeticas distesas 

	rispettendi metrica e lei 

	Senz'efai sterrinas zoppas 

	Is musas in circh'e affiancai 

	Ca de su parnasu sunti is benis 

	Sperendi oi ind'una nova 

	Custu mundu po biri cambiau 

	Rima 

	Nau ca tenis troppas pretesas 

	Prova a t'invocai a su tei celesti 

	Ledda: 

	Su veru sportivu onorat 

	A s'atleta ch'est altruista 

	Mancai arribat segundu 

	Poita su ch'est importanti 

	Esti a su giogu partecipai 

	Tifosu e atleta siat felici 

	Narendi custu deu bandu 

	Ca s'altruista e inteligenti 

	Rima 

	Cun genti aici tanti pessimista 

	Candu mai su mundu migliorat 

	

	gianni: 

	Su mundu in avalottu 

	Is guerras pozu includi 

	S’ittalia puru poni sa trupa 

	E aumentanta is malis 

	Su rispettu nò e lussu 

	In guerra parinti in gitta 

	Ogniunu fai s’aresti 

	E di teninti precseri 

	rima 

	Tuveri poitta D’olisi iludi 

	Esti cussu sa curpa dd tottu 

	

	MONNI : 

	

	S'òmini sighit a incuinai. 

	Su globu terresti riscaldendi 

	E causendi s'efetu serra. 

	Ma est inùtili chi protesti. 

	Est inùtili chi fatza sciorrocu. 

	Ma su problema no est cositedda. 

	e deu seu sèmpiri de s'avisu. 

	Chi s'òmini a dd'arrespetai imparit 

	

	Rima. 

	MI parit ca Ledda est fendi . 

	Bisu de procu in terra de fai. 

	

	

	

	

	Tuveri: 

	Su malu chi si schierada 

	Cun su tiaulu chi deu ripudiu 

	S'apparizioni costumad'a fai 

	Cun sa sua malvaggia vesti 

	Enidi tzerriau su dimoniu 

	custu esseri nefandu 

	Speru chi mai m'inguaidi 

	Ca deu pregu su Deus Domini 

	Rima 

	S'omini candu est illudiu 

	Faidi sonniu chi mai s'averada 

	

	

	Ledda: 

	Sa paxi tenit grandu importanza 

	Ma sa gherra sempri assilat 

	Innosentis dependi trucidai 

	Prestu a sa vida nendi addiu 

	Ma tui potenti podis atzerdi 

	De migliorai su futuru inzoru 

	Poita deu timendi sempri so 

	Ki su mundu finiri totu in crisi 

	Rima 

	Scis su coru miu mi cunsillat 

	De no perdi mai sa speranza 

	gianni: 

	Siguru seu a sa religioni 

	No di dongu grandu sostenniu 

	Sa direzioni chi issa andada 

	In su giustu ponendi sbarra 

	Ca sa vera umanidadi 

	E basada a su ci donnas 

	E su chi sesi biendi imoi 

	No e ailargu de su miu 

	rima 

	Dromiu sonnas e abarra sonniu 

	Oi sa realtadi mi donada arrescioni 

	

	MONNI : 

	

	Efisiu biu ca no ti atègias. 

	su fini potas cun atentzioni. 

	E cun mei candu duellas. 

	No est necessariu chi ti tempri. 

	Ca de donu naturali gosas. 

	deu ti onoru sa vesti. 

	e sigheus a si divertiri. 

	Gentili sèmpiri t'arrespundu. 

	e unu cumplimentu nci stait. 

	

	Rima. 

	su mundu est sempri in evulutzioni. 

	e si fait biri cosas bellas e lègias. 

	

	

	Tuveri: 

	Cun sa rima biu ca ses prontu 

	E ndi fais evoluzioni 

	Ma po chini pagu pretendidi 

	deis musas tenidibenis 

	Cun Apollo e Talia chi ti sfidada 

	T'arregodu senza chi m'affanni 

	E ti nau collega insandu 

	Ca in poesia c'est sempri imparu 

	

	Caru Gianni tenis Arrexoni 

	Candu si scirada si rendidi contu 

	Ledda: 

	Quartucciu su logu ki bivu 

	Aundi sa poesia è morendi 

	Prus is garas cumpensanta 

	Sempri peus andendi creu 

	Ma quartucciu a tentu però 

	Poetas bravus e distintus 

	Chi sa storia d'anti scrita 

	Con paragonis bellus e giustus 

	Rima 

	Custus cunvintus ki seu bisendi 

	Poita no pensanta positivu 

	gianni: 

	Tuveri ti mandu avisu 

	Ses isciu cantadori de sceda 

	in poesia no ses digiunu 

	e nemancu abramiu 

	in su sulcis amirau 

	ma no ses certu su cappu 

	deu no seu de ricca vesti 

	tanti apassionau seu 

	dei custa arti de rimai 

	rima 

	Deu appu dromiu meda 

	Mai sesti averau unu bisu 

	

	MONNI : 

	

	A babu e mama rendu lodis. 

	no ddus apu mai bius inchietus. 

	m'anti donau bonus consillus. 

	Cun bonus principius m'anti allevau. 

	M'anti salvau de dònnia dannu. 

	e cun s'agiudu de su Rei Capu. 

	M'anti donau dònnia cuntentu. 

	E ddu nau cun sinceridadi. 

	stima e afetu ddis mantengu. 

	Ca est sa cosa prus ciusta. 

	

	Rima. 

	a i-custa edadi apu spaciau is progetus. 

	Ma tengu pensametu mannu de fillus e nebodis. 

	

	

	Tuveri: 

	Canta collega cun onestadi 

	Mancai non sista de primu sceda 

	De sa linia no andis trottu 

	Prima de creai imbarazzu 

	Sciu ca ses'avesu a cantai 

	In modu seriu e cun sorrisus 

	Chi sa rima no andidi in fumu 

	Deu in poesia t'auguru 

	Cantendi cun su contra e boo 

	Ca sesi scaltru custu du creu 

	Rima 

	Deu puru bisus ndi fazzu medas 

	Però costumu a mirai tottu sa realtadi 

	

	Ledda: 

	Is cosas in bollu a mi nai 

	Custu a totus deu du neri 

	E a kini no du cumprendit 

	S'invokit a su Rei Celesti 

	Poita lezioni a pustis do 

	E no apessi brandu brandu 

	Su kilurgu di fait ritocus 

	Arregordendi su miu nomini 

	Rima 

	S'omini candu esti gherreri 

	Piciocus no s'arrendit mai 

	gianni: 

	De su chi nau faindi tesoru 

	Ca seu sempri genuinu 

	Unu debili mai du sfruttu 

	Poita no agattu gustu 

	E mancu a tui cumbenidi 

	De cussu siguru di seu 

	Ca in custu afrontu comunu 

	Deu appu giai bintu 

	rima 

	Cunvintu creu in custu destinu 

	E ogniunu tenidi srittu s’inzoru 

	

	MONNI : 

	

	Su pòpulu sardu po imbrolliai. 

	Renzi at sbarcau a Casteddu. 

	De tontesas po scarriai su sacu. 

	Ma su sardu narat protesti. 

	Ca no seus otenendindi prò. 

	Po nosu est unu castigu. 

	Spavaldu e fintu ddu creu. 

	ca dd'anti postu a cumandu. 

	Chena de ddu votai sa genti. 

	

	Rima 

	Candu su nemigu est debileddu. 

	Sinceramenti deu no dd'atacu mai. 

	

	

	

	

	Tuveri: 

	De tempus est chi ti sigu 

	Senza ti fai colliunu 

	E giustu chi ti esempri 

	In poesia ca no est cositta 

	De t'arrespundi cun su contra e boo 

	Tuveri oi non s'astenidi 

	Sperendi in su divinu 

	Chi ancora fazzad de guida 

	Rima 

	Sa vida tenidi scritta d'ogniunu 

	Ma su destinu non sempri est'amigu 

	Ledda: 

	De mei esti s'iniziu 

	Siat o no discutibili 

	Monni depit ascurtai 

	Poita di podit esempri 

	Su cantu no disonorit 

	E rispetit sa mia vesti 

	Ca deu elogiu di do 

	E scipiat de siguru 

	No mi perdu in sa rima 

	Rima 

	Su futuru esti sempri imprevedibili 

	Prima no si podit donai giudiziu 

	gianni: 

	Su mundu in avallottu 

	Po curpa de sa guerra 

	Ogniunu sa sua si traciada 

	Siada sbaliada o giusta 

	Aici esti pultropu 

	Bocinti ogna presenti 

	In circa de una fita 

	Aici nosu bieusu 

	rima 

	Goseusu genti in custa terra 

	Poita dopu spaciada tottu 

	

	MONNI : 

	

	S'apassionau no s'arroscit. 

	De su cantu improvisau. 

	Onori mannu nosu ddi feus. 

	De is antzianus dd'eus connotu. 

	A mei puru dd'onat consolu. 

	E a chini totu deu pregontu. 

	mi narat su mutetu est duru. 

	chi siat cosa facili no creu. 

	

	Rima 

	Deu racontu totu su passau. 

	Su futuru solu Deus ddu connoscit. 

	

	

	Tuveri: 

	Dogni unu de nosu si pughidi 

	Sa linia chi Ledda intregas 

	Rispundendi in metrica fini 

	Senza essi in rima avarus 

	Rispettendi cudd'ipocreni 

	Ca custu no est'un esordiu 

	Cun su cantu de sei sinceru 

	In poesia nottesta m'alleu 

	Rima 

	Seu di accordiu carus collegas 

	Speru beni po chini sighidi 

	Ledda: 

	Tuveri che a mei novellu 

	Tenit un'astuta menti 

	De crexi ancora d'auguru 

	Po ki su sulcis si giulivi 

	Stimau in donnia comunu 

	Innui totu issu a cantau 

	È persona amiga sincera 

	E Ledda a tui imprassa 

	Rima 

	Lassa passau bivi presenti 

	E spera in d'unu futuru bellu 

	

	

	gianni: 

	Su catadori moi 

	Candu du intendu ci cosu 

	Cun loni depeis crei 

	Mi donanta consollu 

	Ca impari cun capai 

	Chi cantendi no s’arrendidi 

	E a secci puru accuntenti 

	Ca de is fortisi fiad siguru 

	rima 

	Su futturu dipendidi sollu de nosu 

	su presenti a preoccupai a mei imoi 

	

	MONNI : 

	

	Mamai mi stimat e m'imprassat. 

	Sa pròpiu cosa fait sa sorri. 

	chi po mei arresutat tziedda. 

	Deu puru dd'is tentu stima. 

	Ca mi trasmitint bonus esemplus. 

	A dd'is rendi lodis doveri m'est. 

	E imoi ca funti imbecendi. 

	dd'as stimu po amori e no po usantza. 

	

	Rima. 

	Sa sperantza est s'utima a morri. 

	sperendi-sperendi su tempus o Ledda nci passat. 

	Tuveri: 

	In scioltezza ti biu prontu 

	In sa gara arrespundendi 

	Ma non di fazzas camorra 

	Po non ti nai su peusu 

	Attentu attura però 

	Prim'e ti collocai cun is mannus 

	Rispettendi regula e ora 

	Po ti deppi in poesia azzardai 

	Rima 

	Ormai di annus seusu sperendi 

	Ancora oi no torra su contu 

	Ledda: 

	Teniat vesti bella cudda 

	Piras cantanti robustu 

	S'antigu scritu dimostrat 

	Cantu fu fini sa sua vesti 

	Esprimiat cun eleganza 

	De quartucciu fillu stimau 

	E tra is bravus cantantis 

	Aturat poeta indiscussu 

	Rima 

	cussu ki a nau esti giustu 

	Ma intantis sa speranza costat nudda 

	gianni: 

	Caru tuveri seu francu 

	De su chi nò tengu no abusu 

	E tui puru onora 

	Ca su chi seus conosciendi 

	Sa cubeda nò podi preni 

	Ma deu ca d’apu conotta 

	Ca seu de mancu e unu fattu 

	E tui puru coida 

	Poita ca inoi 

	Senò faisi figura bruna 

	rima 

	Una vida in lotta sperendi prusu 

	E oi m’acattu de teni ancora de mancu 

	

	MONNI : 

	

	Alegusta anguidda e lissa. 

	E petza de vitella latis-latis. 

	Po una pichetada seu preparendi. 

	Cun petza maseda e aresti. 

	E mancu su caboni si-dda scampat. 

	Po acumpangiai dònnia pietantza. 

	Unu tzicheddu de binu de girò. 

	totu a puntinu Monni preparat. 

	naturalmenti in su miu condòmini. 

	E a s'acabada una cantadedda.. 

	

	Rima. 

	Ledda narat ca sa sperantza est gratis. 

	ma s'òmini no campat abetendi a issa. 

	Tuveri: 

	Mura non fazzas giogus 

	Cun tuveri oi divaghendi 

	Su fueddu prova a ddu scerri 

	Po ndi essiri de is baratrus 

	In su cantu sista sinceru 

	Non trascuris su voleri miu 

	Senz'e troppu ti stesiai 

	De su Parnasu rispetta is leis 

	Rima 

	Teneis asciu osatrus sperendi 

	Provai diaderu a oberri is ogus 

	

	Ledda: 

	Risposta cun eleganza 

	Ti do in poetica basi 

	Rendu onori a sa vesti 

	E lassu a parti i giogus 

	De Olata sa scia sigu 

	Copiendi su bellu sterri 

	Monni scis ki no Baru 

	Esprimendi sardas fainas 

	Rima 

	Finas po oberri is'ogus crasi 

	Caru amigu esti speranza 

	gianni: 

	A saludai ritengu oportunu 

	De parti mia a tottus isusu 

	Ca su rispettu miu incididi 

	A chini inoi e presenti 

	E a tuveri beni cuntempri 

	Ca de mei rispettu otenidi 

	Chi appu offendiu mi seu scusendi 

	Ca su rispettu sempri adoperu 

	rima 

	Su poperu tenidi solamenti is bisusu 

	Sperendi sempri s’averidi unu 

	

	MONNI : 

	

	Riverenti de capeddu mi spolli. 

	Imoi ca seliendi seus. 

	Saludu custa genti adunada. 

	E dd'is auguru chi aturint sanus. 

	Ma chi seu stetiu prolissu. 

	Dongant-mi piticus votus. 

	Ca sa cosa meda m'imbaratzat. 

	solu a pentzai chi sia su peus. 

	

	Rima. 

	Seus totus in is manus de Deus. 

	fatzat issu su chi at a bolli. 

	

	Complimentus sincerus a totus. 

	grátzias e áteras bortas. 

	Tuveri: 

	In poesia bollu saludai 

	E ddu fazzu cun gentilesa 

	Speru chi sanus s'agatteus 

	Po fai cunfrontus in custa tribuna 

	Cun custu cantai gioiosu 

	De poetas indossendi vesti 

	A is collegas bonu pro 

	Dogni unu deu ammiri 

	Labai ca no est menzogna 

	Rima 

	Dogna diri esti una sorpresa 

	Pero nosu sigheus a sperai 

	Ledda: 

	Imoi genti si sus 

	Finendi su sardu divagu 

	Prus a ipocreni no bussas 

	E su letori sempri xidu 

	Mi donghit su giustu votu 

	In custas poeticas xenas 

	Po milliorai sempri ripassu 

	In custus cantus nostranus 

	Rima 

	De is manus terrenas mi fidu pagu 

	Lassu totu in cussas de Deus 


